ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՎԵՐԱՀՍԿՈՂԱԿԱՆ ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Իրավական ակտի ընդունման անհրաժեշտությունը (նպատակը).
2021 թ․ պետական բյուջե վճարման ենթակա դեկտեմբեր ամսվա հարկային պարտավորությունների մի մասը՝  եկամտային հարկի գծով 8,415.2 հազ. դրամ, սոցիալական վճարի  գծով 1,343.5 հազ. դրամ, դրոշմանիշային վճարի գծով 408.5 հազ. դրամ, ընդամենը՝ 10,167.2 հազ. դրամ, Client Treasuary համակարգի աշխատանքների ավարտման պատճառով չեն փոխանցվել և նախորդ տարվա ավարտին ետ են վերադարձվել ՀՀ պետական բյուջե։ Վերը նշված պարտավորությունների դիմաց վճարումները ՀՀ պետական վերահսկողական ծառայության (այսուհետ՝ Ծառայություն) կողմից իրականացվել են 2022 թ. պետական բյուջեով հատկացված միջոցների հաշվին՝ բյուջետային ծախսերի տնտեսագիտական դասակարգման «Աշխատողների աշխատավարձեր և հավելավճարներ» հոդվածով։
Ինչպես նաև ՀՀ վերաքննիչ վարչական դատարանի 2021 թվականի նոյեմբերի 2-ի (ուժի մեջ է մտել 2022 թվականի փետրվարի 16-ին) որոշմամբ Ծառայությունից հօգուտ նախկին աշխատակցի բռնագանձվել է 16,243.2 ՀՀ դրամ, որից առձեռն վճարելիք գումարը, համաձայն ՀՀ կառավարության 2000 թվականի օգոստոսի 7-ի N 436 որոշման՝ վճարվել է ՀՀ ֆինանսների նախարարության կողմից, իսկ եկամտային հարկը՝ 3,392.2 հազ. դրամ գումարի չափով, վճարվել է Ծառայության 2022 թ. պետական բյուջեով հատկացված միջոցների հաշվին: Վերջինիս կատարման նպատակով «Կենցաղային և հանրային սննդի ծառայություններ» հոդվածով շենքերի մաքրման ծառայությունների համար նախատեսված գումարից կատարվել է վերաբաշխում:
Հաշվի առնելով վերոգրյալը, աշխատանքի վարձատրության գծով և Ծառայությունից հօգուտ նախկին աշխատակցի բռնագանձված հարկային պարտավորությունների մասով վճարված գումարները վերականգնելու նպատակով անհրաժեշտություն է առաջացել ՀՀ 2022 թ. պետական բյուջեով նախատեսված ՀՀ կառավարության պահուստային ֆոնդի միջոցներից Ծառայությանը հատկացնել 13,559.4 հազ. դրամ՝ բյուջետային ծախսերի տնտեսագիտական դասակարգման «Աշխատողների աշխատավարձեր և հավելավճարներ» և «Կենցաղային և հանրային սննդի ծառայություններ» հոդվածներով:

2. Ընթացիկ իրավիճակը, խնդիրները և առաջարկվող կարգավորման բնույթը

Ծառայության կողմից 2021 թ. դեկտեմբեր ամսվա աշխատանքի վարձատրության գծով հարկային պարտավորությունների մի մասը՝ 10,167.2 հազ. դրամի չափով, ինչպես նաև ՀՀ վերաքննիչ վարչական դատարանի 2021 թվականի նոյեմբերի 2-ի (ուժի մեջ է մտել 2022 թվականի փետրվարի 16-ին) որոշմամբ Ծառայությունից հօգուտ նախկին աշխատակցի բռնագանձված եկամտային հարկը՝  3,392.2 հազ. դրամ, վճարվել է Ծառայության 2022 թ. «ՀՀ վարչապետին ՀՀ Սահմանադրությամբ և օրենքներով վերապահված վերահսկողական լիազորությունների իրականացման ապահովում» միջոցառման գծով նախատեսված ծախսերի հաշվին, որը ենթակա է վերականգման՝ 2022 թ. բյուջետային տարվա համար նախատեսված նպատակային ծախսերն իրականացնելու համար: 2022 թ. պետական բյուջեով սահմանված գումարի մնացորդը չի բավարարում աշխատավարձի և աշխատավարձին հավասարեցված վճարների, ինչպես նաև շենքերի մաքրման ծառայությունների իրականացման համար: Այդ կապակցությամբ նախատեսվում է ՀՀ 2022 թ. պետական բյուջեով նախատեսված ՀՀ կառավարության պահուստային ֆոնդի հաշվին Ծառայությանը հատկացնել ընդամենը 13,559.4 հազ. դրամ՝ բյուջետային ծախսերի տնտեսագիտական դասակարգման «Աշխատողների աշխատավարձեր և հավելավճարներ» և «Կենցաղային և հանրային սննդի ծառայություններ» հոդվածներով:
3. Նախագիծը մշակող պատասխանատու մարմինը
Նախագիծը մշակվել է ՀՀ պետական վերահսկողական ծառայության կողմից:

4.  Ակնկալվող արդյունքը

Նախագծի ընդունման արդյունքում կապահովվի Ծառայության  պարտավորությունների պատշաճ կատարումը, ինչն էլ իր հերթին կապահովի Ծառայության բնականոն գործունեությունը:
5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունումը ՀՀ 2022 թ. պետական բյուջեի եկամուտների և ծախսերի փոփոխության չի հանգեցնի:
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և/կամ այլ ռազմավարություններ 

Նախագիծը բխում է ՀՀ կառավարության 2021-2026թթ. ծրագրի «6.10 Պետական ծախսեր» բաժնի՝ հանրային միջոցների արդյունավետ ծախսման դրույթներից:
